
Zestoa

Insomnio gauetako itzaletan,
amaierarik gabeko mozkorraldiak
argi-ilunen nahasian…

Insomnio gauetako itzaletan
oroitzapenen ziegan,
ezabatutako sustraietatik
ostutako poemak dira,
ipuin bateko kontakizun lez
itzal ilunaren beldur.

Insomnio gauetako itzaletan
infernuaren mugetatik
hesiez haratago,
noraez bideetan,
gorriz tindaturiko hitzak
jaurtiko ditut,
garrasi mutuak,
izoztuak
“hemen nago…
hemen nago…”
xuxurlan
oihukatuz.

